
XABIER ISASI UEU-KOZUZENDARIA 

«Euskal unibertsitatearen definizio 
bateratua izatea historikoa da» 

Euskal unibertsitatearen definizioak eztabaida eragin zuen larunbatean Euskaldunan. 

Bertan egin zen UEUren bigarren kongresua, eta, eztabaida luze eta sakon baten ostean, 

definizio bateratua hitzartu zuten UEUkideek. Xabier Isasi harro dago UEUk lortutakoaz. 

Asier Iturriagaetxebarria I BILBO 

Udako Euskal Unibertsitateko 
(UEU) zuzendari Xabier Isasi 
«gustura» agertu zen II. Kongre
suarekin. Hala ere, «nekatuta» 
zegoela aitortu zigun, azken as
teetako lana handia izan delako. 
Horren adibide da larunbatean 
ez zutela astirik izan Geroa orain 
hausnarketa txostenaren hiru
garren atala eztabaidatzeko. 
Maiatzean egin daitekeela uste 
duUEUk. 
• UEUren barne antolaketa 
erabakitzeko txostena ez ze
nuten eztabaidatu ... 
Lehenengo txostenean eta bi
garrenean -batez ere bigarre
nean- hartutako erabakiak 
mardulak izan ziren, eta horrek 
barne antolaketa erabakitzeko 
gogoeta sakona eskatzen du, 
patxadaz hartzea. Bigarren 
txostenaren inguruan hartutako 
erabakiek barne antolaketaren 
garapen ausarta eskatzen dute, 
eta hausnarketarako denbora 
hartzea erabaki genuen. 
• II. Kongresuaren aurreko 
egunetan, ikusten zen ezta
baida handia egongo zela 
euskal unibertsitatearen de
finizioaren inguruan. Azke
nean, sentsibilitate biak ba
tzen zituen testua hitzartu 
zuten UEUkideek. 
Nik ez dut uste UEU barruan di
kotomia hori egon zenik. Gara
penerako zenbait proposamen 
egon ziren, eta, azkenean, ikusi 
zen gehiago landu behar zela 
definizioa. Azken batean, hori 
egin zen. 
• Dikotomia izan edo ez, Ina
ki Marko II. Kongresuaren ar
tezkariak larunbatean aitor
tu zuen txosten ofizialak ez 
zuela jakin UEUk euskal uni
bertsitatearen inguruan dau
kan benetako iritzia biltzen 
eta, beharbada, horregatik 
sortu zela hainbesteko ezta
baida. 
UEUren 30 urteko historian beti 
aldarrikatu da euskal unibertsi
tatea, baina hori 1995. urteko 
kongresua arte ez genuen ida
tzitajarri. Lehen kongresu hori 
200 bazkide inguru zituela egin 
zuen UEUk. Zazpi urteren oste
an, 1.000 bazkide gara. Hau da, 

aldaketa izugarriak gertatu dira, 
bai UEUren barnean eta bai gi
zartean. 
• II. Kongresuaren aurreko 
egunetan errealitate berrira 
egokitzeko premiaz jardun 
duzu behin baino gehiago
tan. Larunbatean onartutako 
definizioarekin errealitate 
berri horretara ondo egoki
tzen da UEU? 
Nik uste dut oraindik egokitu 
beharra daukagula. Larunbate
an egin genuena da adostasu
nez finkatu zein den UEUren 
abiapuntua, baina barrura begi
ra bakarrik. Hala ere, errealita
tera egokitzeko egin beharreko 
lana oraindik ez dugu egin. Noiz 
egingo dugun? Hori egunean
egunean egiteaz gainera, hortxe 
daukagu barne antolaketarako 
eztabaida. Aldaketa sasoian 
gaude, eta ez bakarrikunibertsi-

tate munduan. Euskalgintzan, 
oro har, eta gizartean sumatu 
egiten da hori. Itaun asko daude 
airean: Europako testuinguruan 
krisialdia ote datorren, legeetan 
ere Espainiako LOU legeari no
la egokituko gatzaizkion ... Eta 
euskararen nondik norakoan 
ere galdera asko erantzuteke 
daude: zer egin behar dugun ofi
zialtasuna lortzeko, Nafarroan 
euskararekin gertatzen dena ... 
UEU ez dago hortik kanpo. UEU 
historiaz, izatez eta egitez ho
rren barruan dago buru-belarri. 
Horri erantzuteko, euskal uni
bertsitatearen inguruko ezta
baidan definizio hitzartu bat 
edukitzea eta erreferentzia na
gusia izatea historikoa dela uste 
dut. UEUren historian ez da se
kula horrelako erreferentzi alta
suna metatu erakundearen in
guruan. 

BARNE ANTOLAKETA 

" «Hartutako 
erabakiek barne 
antolaketaren 
aldaketa ausarta 
eskatzen dute» 

ERREFERENTZIA 

" «UEUk ez du inoiz 
horrelako 
erreferentzialtasuna 
metatu 
bere inguruan» 

" «Euskal 
unibertsitatea 
lortzea hurbilago 
dagoela sinesten 
dugu UEUkideok» 

• UEUrentzat euskal uniber
tsitatea zer den hitzartzea 
erabaki zenuten azkenean. 
Hori da II. Kongresutik ba
rrura begira ateratako ondo
rio garrantzitsuena? 
Kanpora begira ere bai. Orain 
gizarteratu egin behar dugu ho
ri. UEU herri ekimena izanik, 
oso kontu garrantzitsua da eus
kal unibertsitatearen eztabaida 
piztea. Bestalde, Euskal Herriko 
unibertsitateetan azken urtee
tan izan diren eztabaida guztiak 
biltzea eta bideratzea ere lortu 
zuen UEUk. Jakina, horrek kon
traesan mordoa agertzea ekarri 
zuen, baina, azkenean, eztabai
da horiek guztiak bide egokian 
ipintzea lortu genuen, eta hori 
ez da gutxi. 
• UEUren zeregina hitzartze
ko ere izan zen eztabaida. 
Euskal unibertsitatea sortze
ko bidean lider lana hartzea 
erabaki zenuten aho batez. 
Sustatzaile, bateragile eta an
tzeko berbak jarri litezke hor, 
baina UEUk 30 urtean egindako 
beharrakjartzen gaitu aitzindari 
lanetan, nahitaez. Beraz, euskal 

unibertsitarioen aurrean kon
promisoa hartzen dugu euskal 
unibertsitatea lortzeko aurrera
pausoak emango ditugula, be
tiere gure txikitasunean. 
• Larunbateko kongresuan, 
euskal unibertsitatea sortze
ko egin beharreko bidea ze
haztuko duen taldea edo pa
tronatua sortzea ere erabaki 
zenuten. Hala ere, aurreko 
kongresuan antzeko eraba
kia hartu arren, proiektuak 
ez zuen aurrera egin. Orain 
horretarako aukerarik bada
go? 
Kontuan izan behar da talde edo 
patronatu hori ez dela UEUren 
proiektua bakarrik, gizarte oso
arena dela, hor gizarte eragileak 
parte hartzeko asmoa zegoela
ko eta dagoelako. 1995. urtean 
horrelako proiektu baterako ez 
zegoen heldutasunik gizartean. 
Orain euskal unibertsitatearen 
ideia zabalduago dago gizarte
an, eta hori da UEUk azken urte
etan egindako lanaren emaitza. 
• UEUren izaera juridikoa al
datzea erabaki zen larunba
tean, Batzar Nagusiak hori 
onartuz gero. Zer ekarriko du 
horrek? 
Hori aztertzen ari gara. Euskal 
Herri osoan erakunde bakar 
moduan jardun ahal izatea oso 
zaila izaten da, estatu eta lege
dia ezberdinak direlako eta Na
farroako Gobernua gero eta zu
rrunagoa delako EAE eta foru 
erkidegoaren arteko bereizke
tan. Barne funtzionamendu ba
teratua egiteko izugarrizko zail
tasunak eragiten dizkigu ho
rrek. Europan egon liteke atera
bidea, ikastolek egin zuten be
zala . 
• Euskal unibertsitatea lor
tzeko gero eta gutxiago falta 
dela ikusten du UEUk? 
Euskal unibertsitatea lortzea 
gero eta hurbilago dagoela si
nesten dugu UEUn gauden guz
tiok, baina hori naturala da. 
UEUk 30 urte iraun izanak hur
bildu egiten du helburua berez. 
Baina, batez ere, gizarteratzen 
ari da euskal unibertsitatearen 
premia dagoela. 
• UEUn ilusioa falta dela ere 
esan zen larunbatean. 
Normala ere bada. Euskalgin
tzan gabiltzanok oztopo han
diak dauzkagu gure lana egite
ko; baztertuta gaude, eta horrek 
ilusioa galtzea dakar. Baina, 
bestetik, liburu bat argitaratze
an edo beste zerbait egiterako
an, ikaragarrizko ilusioa suma
tzen da. Orain egin behar dugu
na da ilusio hori bide egokitik bi
deratu. 
• UEU indartuta irten da II. 
Kongresutik? 
Bai, zalantza barik. Orain egin 
behar duguna da katarsi egoera 
horretan ikusitako indar horiek 
norabide egokian ipini. 


